
 
 

Tystysgrif Mynediad mewn Cymraeg Ail Iaith: 
Defnyddio’r Gymraeg 
 
 
 
 
 
Arholiad 8 Mehefin 2022 (Dydd) 
 
 
 
 
 
PRAWF SIARAD 
 
Taflen y Cyfwelydd 

 
 

Hyd: tua 8-10 munud yr un 
 

Mae 4 rhan i’r prawf llafar.   
 
Yn Rhan 1, rhaid i chi a’r ymgeisydd ddarllen deialog yn uchel.  Chi sy’n dechrau. 
Yn Rhan 2, rhaid i chi ofyn 8 cwestiwn i’r ymgeisydd amdano/amdani ei hun.   
Yn Rhan 3, rhaid i chi ofyn 5 cwestiwn i’r ymgeisydd am y person ar dudalen 4 ar y 
daflen hon.  
Yn Rhan 4, bydd yr ymgeisydd yn gofyn cwestiynau i chi, gan ddefnyddio’r 
sbardunau a roddir ar dudalen 5.  Dylech chi ateb y cwestiynau hyn yn gryno, heb 
ymhelaethu, mewn un frawddeg.   
 
Mae’r cwestiynau i gyd wedi eu nodi yma (heblaw am ddau gwestiwn ymestynnol yn 
Rhan 2).  Dylid cadw at y sgript, heb ofyn cwestiwn ychwanegol. 
 
Ar ôl croesawu’r ymgeisydd i’r ystafell gyfweld, dylid rhoi taflen yr ymgeisydd 
iddo/iddi ar ddechrau’r prawf a rhoi dwy funud iddo/iddi edrych drwyddi.   
 
Wrth ddarllen y ddeialog yn uchel, dewiswch naill ai fersiwn y De neu fersiwn y 
Gogledd. 

1.   Darllen yn Uchel    
      
Fersiwn y De 
 
Cyfwelydd: Prynhawn da.  
 
Ymgeisydd: Prynhawn da.  Dych chi’n gwerthu papurau?  Dw i eisiau prynu  
  papur ardal Llaneurig. 
 
Cyfwelydd: Yr Angor? 
 
Ymgeisydd: Ie, dyna chi.  Mae hanes fy mam-gu i yn y papur y mis yma. 
  Roedd ei phen-blwydd hi yn gant oed dydd Sul diwetha. 
 
Cyfwelydd: Wir?  Ydy hi’n cadw’n iach? 
 
Ymgeisydd: Ydy, diolch am ofyn.  Mae hi’n mynd am dro bob dydd ac 
  yn darllen llyfrau Cymraeg drwy’r amser. 
 
Cyfwelydd: Da iawn.  Mae’n ddrwg gyda fi, does dim un copi o’r Angor ar ôl. 
 
Ymgeisydd: Peidiwch poeni.  Dw i’n siŵr bydda i’n gallu prynu un yn  
  y swyddfa bost.  Diolch am eich help. 
 

*** 
Fersiwn y Gogledd 
 
Cyfwelydd: Prynhawn da.  
 
Ymgeisydd: Prynhawn da.  Dach chi’n gwerthu papurau?  Dw i isio prynu  
  papur ardal Llaneurig. 
 
Cyfwelydd: Yr Angor? 
 
Ymgeisydd: Ia, dyna chi.  Mae hanes fy nain i yn y papur y mis yma. 
  Roedd ei phen-blwydd hi yn gant oed dydd Sul diwetha. 
 
Cyfwelydd: Wir?  Ydy hi’n cadw’n iach? 
 
Ymgeisydd: Ydy, diolch am ofyn.  Mae hi’n mynd am dro bob dydd ac 
  yn darllen llyfrau Cymraeg drwy’r amser. 
 
Cyfwelydd: Da iawn.  Mae’n ddrwg gen i, does ’na ddim un copi  
  o’r Angor ar ôl. 
 
Ymgeisydd: Peidiwch â phoeni.  Dw i’n siŵr bydda i’n medru prynu un yn  
  y swyddfa bost.  Diolch am eich help. 

2. Cwestiynau i’r ymgeisydd 
 
Dylid gofyn y cwestiynau isod i’r ymgeisydd, gan ddilyn y drefn hon.  Gyda 
chwestiwn 6 ac 8, dylid gofyn cwestiwn ymestynnol, ar sail ymateb yr ymgeisydd i 
gwestiwn 5 a 7, e.e. 
 
Cwestiwn 5:  Beth dych chi’n hoffi’i wneud yn eich amser sbâr? 
Ymgeisydd:  Dw i’n hoffi nofio. 
Cwestiwn 6:  Ble dych chi’n hoffi nofio? / Lle dach chi’n hoffi nofio? 
Ymgeisydd:  Dw i’n nofio yn y ganolfan hamdden. 
 
Fersiwn y De       
 
1. Beth yw’ch gwaith chi?  

2. Oes anifeiliaid anwes gyda chi?  

3. Am faint o’r gloch dych chi’n cael brecwast fel arfer? 

4. Ble dych chi’n dysgu Cymraeg? 

5. Beth wnaethoch chi ddoe? 

6. [Cwestiwn ymestynnol] 

7. Beth dych chi’n hoffi’i wneud yn eich amser sbâr? 

8. [Cwestiwn ymestynnol] 

 

Fersiwn y Gogledd 

1. Be’ ydy’ch gwaith chi?  

2. Oes gynnoch chi anifeiliaid anwes?  

3. Am faint o’r gloch dach chi’n cael brecwast fel arfer? 

4. Lle dach chi’n dysgu Cymraeg? 

5. Be’ wnaethoch chi ddoe? 

6. [Cwestiwn ymestynnol] 

7. Be’ dych chi’n hoffi’i wneud yn eich amser sbâr? 

8. [Cwestiwn ymestynnol] 

3. Cwestiynau am y llun 
 
Dyma’r llun a’r sbardunau sydd ar daflen yr ymgeisydd.   
 
       Dyma Wiliam. 
 
       Byw:  Caerdydd 
  
       Ddoe:   i’r dafarn 
 
       Teulu:  2 fab/hogyn 
 
       Amser sbâr: canu  
       
       Gwaith:  [Llun/Picture] 
 
Rhowch hyd at hanner munud i’r ymgeisydd edrych arnynt, cyn dechrau gofyn y 
cwestiynau isod. 
 
Fersiwn y De 
 
1. Ble mae Wiliam yn byw? 

2. Ble aeth e ddoe? 

3. Oes teulu gyda Wiliam? 

4. Beth mae e’n hoffi’i wneud yn ei amser sbâr? 

5. Beth yw gwaith Wiliam? 
 [cwestiwn yn seiliedig ar y llun] 
 
Fersiwn y Gogledd 
 
1. Lle mae Wiliam yn byw? 

2. Lle wnaeth o fynd ddoe? 

3. Oes gan Wiliam deulu? 

4. Beth mae o’n hoffi’i wneud yn ei amser sbâr? 

5. Be’ ydy gwaith Wiliam? 
 [cwestiwn yn seiliedig ar y llun] 
 
  

 



5 

4. Yr Ymgeisydd yn Gofyn Cwestiynau i’r Cyfwelydd   
         
Dwedwch wrth yr ymgeisydd eich bod yn symud i ran nesaf y prawf a dweud 
wrtho/wrthi am ofyn cwestiynau i chi. 
 
Rhaid i’r ymgeisydd ofyn 5 cwestiwn i chi gan ddefnyddio’r sbardunau isod (sydd ar y 
daflen). 
 
Does dim angen dweud y gair yn uchel wrth yr ymgeisydd. 
 
Rhaid i’r ymgeisydd ofyn cwestiynau yn cynnwys y geiriau/ymadroddion sydd ar y 
daflen yn eu tro, e.e. 
 
    › ››   ‘O ble dych chi’n dod yn wreiddiol?’ 
 
 

1. amser sbâr 
2. neithiwr 
3. gallu/medru 
4. plant 
5. Faint 

 
Dylech chi ateb yr ymgeisydd mewn brawddeg yn unig, heb ymhelaethu. 
Ar ôl gorffen, diolchwch i’r ymgeisydd am y sgwrs, cyn ffarwelio.  Ar ôl i’r ymgeisydd 
fynd o’r ystafell gyfweld, dylid gwirio bod y cyfweliad wedi ei recordio. 
 
 
 
 
 
 
 
 
  

yn wreiddiol 

